ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	29.04.2024
N 01/34-2/8884-2024


	Ուսումնասիրելով Ձեր 23.04.2024թ. NՆՄ/ԱՄ-2/13582-2024 գրությամբ ներկայացված «Հայաստանի Հանրապետության կառավարության 2024 թվականի ապրիլի 12-ի N 511-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը. 
Նախագծով նախատեսվում է նոր խմբագրությամբ շարադրել ՀՀ կառավարության 2024 թվականի ապրիլի 12-ի N 511-Ն որոշումը, որով փոփոխություններ և լրացումներ են կատարվել «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 28-ի N 2323-Ն որոշման մեջ:
Վերոգրյալի կապակցությամբ հայտնում ենք, որ «Նորմատիվ իրավական ակտերի մասին» օրենքի 34-րդ հոդվածի 5-րդ մասի համաձայն՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում:

	









Ընդունվել է, նախագիծը խմբագրվել է:





	2.	ՀՀ արդարադատության նախարարություն	
	29.04.2024
N 01/27.1/16618-2024


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հայաստանի Հանրապետության կառավարության 2024 թվականի ապրիլի 12-ի N 511-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

	1.Նախագծի 1-ին կետում «կառավարության 2024 թվականի» բառերն անհրաժեշտ է փոխարինել «կառավարության 2023 թվականի» բառերով, իսկ «աշխատանքի ե սոցիալական» բառերը փոխարինել «Հայաստանի Հանրապետության աշխատանքի և սոցիալական» բառերով:
	2.Նախագծի հավելվածի «Հավելված» բառից հետո նշված «ՀՀ կառավարության 2024 թվականի ապրիլի 12-ի N511-Ն որոշման» բառերն անհրաժեշտ է հանել, միաժամանակ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ» բառերից առաջ դնել չակերտներ, իսկ 6-րդ հավելվածի վերջում չակերտները փակել՝ ամբողջ խմբագրվող որոշումը վերցնելով չակերտների մեջ:
	3.Հավելվածում անհրաժեշտ է հստակ նշել ՀՀ կառավարության 2024 թվականի ապրիլի 12-ի N 511-Ն որոշման վավերապայմաները, մասնավորապես, ամիս, ամսաթիվը և որոշման թիվը:
	Հավելվածով խմբագրվող նախագծի նախաբանից և 1-ին կետից անհրաժեշտ է հանել «օրենքի» բառից առաջ նշված «Հայաստանի Հանրապետության» բառերը:
	4.Հավելվածով խմբագրվող նախագծի 1-ին կետից հետո անհրաժեշտ է լրացնել դրույթ՝ ՀՀ աշխատանքի և սոցիալական հարցերի նախարարությանը գումար հատկացնելու մասին՝ նկատի ունենալով նախագծի վերնագրի պահանջները: Հիշյալ դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:
	5. Հավելվածով խմբագրվող նախագծին կից 1-ից 6-րդ հավելվածներում նշված «Հավելված» բառից հետո անհրաժեշտ է լրացնել «ՀՀ կառավարության 2024 թվականի ապրիլի 12-ի N511-Ն որոշման» բառերը, իսկ յուրաքանչյուր հավելվածի վերջում նշել ստորագրող պաշտոնատար անձի վավերապայմանները:

	





Ընդունվել է, նախագիծը խմբագրվել է համաձայն «Նորմատիվ իրավական ակտերի մասին» օրենքի 34-րդ հոդվածի 5-րդ մասի համաձայն՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում:
[bookmark: _GoBack]




